Ағзалардың  көбеюі:
Тірі  ағзалар  көбеюі   екі  үлкен  топқа  бөлінеді – жыныссыз   және  жынысты   көбею.
· Жыныссыз   көбею.  Бұл  жыныстық  көбеюден  бұрын  пайда  болған.  Ол  жануарларға  да  өсімдіктерге  де  тән.  
Жыныссыз   көбеюдің  түрлері:
1.Қарапайым  бөліну.   Мысалы,  бактериялар  осы   жолмен  көбейеді.
2.Біржасушалылар  митозы.  Мысалы,  амебалар,   жасыл  эвглена, т.б.  ағза  түрлері   жатады.
3.Өсімді  (вегетативті)  көбею.   Бұл  көбею  түрі  жоғары  саты  өсімдіктерінде  көп  тараған – жапырақ,  мұртша,  қалемше,  тамырсабақ  арқылы  көбейеді.  Қыналар  талломы  арқылы  көбейеді.  Жануарларда   бүрлемелену  және  бүршіктену  арқылы    іске  асады.
Бүрлемелену. Жеке  үзбелері  арқылы  көбею.  Мысалы,  сцифоидтар, кейбір  жалпақ  құрттар,  көпаяқты ішек   қуыстылар,  полола  буылтық   құрты, т.б.
Бүршіктену. Губкалар,  ашытқы  сағырауқұлағы, ішекқуыстылар  осы  жолмен  көбейеді.
4.Спора  түзу.   Мысалы:
1.Төменгі  саты  саңырауқұлақтары  мен  өсімдіктерінде   спора  митоз  арқылы  түзіледі.
2.Жоғары  саты  саңырауқұлақтары мен  өсімдіктерінде  споралары  мейоз  жолымен  түзіледі.
Қолдан өсімді  өскін (клондау)  арқылы  көбейтеді,  яғни дене  жасушасынан  тұтас  дарақ  өсіру – өсінді өскіннен  өсіру  деп  аталада.
Жыныстық  көбею.  Гаметалар  қосылу   арқылы  ұрықтану   жүзеге  асады.     Жыныстық    көбею    түрлері:
1.Партеногенез(гр. «partenos»- қыз, «genesis» - туу).  Бұл  кезде  ұрықтану  болмайды,  ұрық  ұрықтанбаған  жасушадан  дамиды.  Мысалы: 
1.Өсімдіктерде – бақ - бақ,  қызылша,  темекі,  кейбір  орхидея   түрлерінде  кездеседі.
2.Жануарларда – бітелер,  дафниялардың  жазғы  ұрпақтары,  паразит  құрттардың   көпшілігі.
2.Қосылу – конъюгация:
А)Бактерияларда аталық  және  аналық  бактерияның  қосылуы  арқылы   генетикалық  ақпараттарының  алмасуы.
Ә)Эукариоттардың  көбеюі. Мысалы, кірпікшелілер,  жіп  тәрізді   жасыл  балдырлар, т.б.  осы  әдіспен  көбейеді.
Б)Гаметалардың  қалыпты  қосылуы.   Мысалы,  өсімдіктердің  тозаңдануы,  жануарлардың    ұрықтануы  жатады.
Адам - желілілер  типіне,  омыртқалылар  тип  тармағына,  сүтқоректілер  класына,  ұрықжолдастылар (плаценталылар)  класс  тармағына,  приматтар  отрядына,  адамтәрізді  маймылдар  отряд  тармағына,  адамдар  тұқымдасына,  адамдар  туысына,  саналы  адам  түріне жатады.
· Дене  құрылымы.    Адам ағзасы биологиялық  бүтін  жүйе,   құрылымы - жасуша  құрылысты.  Дене  құрылысы -   бас,  мойын,  тұлға,   көкірек  қуысы,  құрсақ қуысы   және   аяқ – қол   қозғалыс  мүшелері  бар. Бойы  18 - 25  жасқа  дейін өсіп,  50  жасқа  дейін  сақталады. Дене  қуысын  құрсақ  қуысынан  көкет  (диафрагма)  бөледі. 
Ұлпа. Адам ұлпаларының  4   типі  бар: эпителий,  дәнекер,  бұлшық  ет,  жүйке   ұлпасы.
· Мүшелер  жүйесі  – 
1.Жабын   ұлпалары   жүйесі, 
2.Тірек - қимыл  жүйесі,  
3.Ас  қорыту  жүйесі, 
4.Жүрек - қан  тамырлары  жүйесі 
5.Тыныс  алу  жүйесі,  
6.Зәр  шығару  жүйесі, 
7.Жүйке  жүйесі, 
8.Сезім  мүшелерінің   жүйесі, 
9.Эндокриндік  жүйе, 
10.Жыныс  жүйесі. 
 Әрбір  мүшелер  жүйесі өзіне   тән  құрылысқа  ие  және   белгілі  бір  қызмет  атқарады.
Ағзаның  реттелуі  -   гуморальдық  және жүйкелік  жолмен  реттеледі.
Жүйкелік  реттелу  - жүйке  жүйесі жұмысы   және  мүшелер  қызметінің    жүйкелік   жолмен   реттелуі. 
 Гуморальдық   реттелу – қан  құрамындағы гормондар  мен  минералды  заттар  әсері  арқылы   ағза  қызметінің  реттелуі.
Адам  өмірінің  негізгі  кезеңдері:
Нәресте  кезең  - 1 айға  дейін.
Емшектегі  бала  жасы – 1  айдан  1  жасқа  дейін.
Ерте  балалық  шақ – 1  жастан  3  жасқа  дейін.
Мектепке  дейінгі  кезең – 3-тен  7  жасқа  дейін.
Мектеп  жасындағы  кезең – 7-ден  17  жасқа  дейін.
Жасөспірім  шақ – 11-12  жас.
Жастық  кезең -  44  жасқа  дейін.
Орта  жас  -   45 - 59  жас  аралығы.
Мосқал  тартқан  шақ -  60 - 74  жас  аралығы.
Қарттық  кезең  - 79 - 89  жас   аралығы.
Ұзақ  өмір  сүретіндер – 90 - 100  және  одан жоғары.
Адамның даму  тарихы – 3  кезеңге  бөлінеді:
1.Ежелгі  адамдар.   2.Ертедегі  адамдар.   3.Қазіргі  заманғы адамдар.

Ақуыз (нәруыз) – табиғи  биополимер, тірі  ағзаның  негізгі  құрылыс  материалы (химиялық  құрылымы  бойынша  гетерополимер).
· Ақуыз  молекуласы  барлық  тірі  ағзалардың  құрылыс   материалы.  Мысалы,   адам  денесінде   ақуыз   мөлшері   25%  құрайды.
Ақуыз макромолекуласының  мономері –  α-амин  қышқылы. Табиғатта  20  түрлі  ғана  α-амин  қышқылы бар    және  олар әлемдегі  барлық  ақуыз молекулаларын құрайтындықтан  сиқырлы  амин  қышқылдары  деп  аталады. 
 Ақуыз  құрылысы.  Ақуыз молекуласының  функционал  топтары – СООН – карбоксил  тобы  және  NH2  - амин  тобы  бір  көміртегі атомымен  байланысқан. 
 Карбоксил  тобы  қышқылдық  қасиет  береді,  амин  тобы негіздік  қасиет  береді.  
Молекуласындағы  амин  қышқылдарының  арасындағы  байланыс – пептидтік  немесе  амидтік  байланыс  деп  аталады. 
        Ақуыз  молекуласының  молекулалық массасы  өте  үлкен   болады,  мысалы,  альбуминнің  массасы – 45 000,  инсулиннің  массасы – 60 000,  рибонуклеазанікі – 13 700,  гемоглобиндікі – 66 000 – ға  жуық.
         Ақуыздар  құрамына байланысты екі   топқа  бөлінеді:  протеиндер – жай ақуыздар  және  протеидтер – күрделі  ақуыздар.  Протеиндер  гидролизденгенде  тек  аминқышқылдарына  ыдырайды,  олар – альбуминдер,  глобулиндер,  протаминдер,  гистондар, т.б. Ақуыздар  табиғи  пішіні  бойынша – фибрилдік  және  глобулдық  болады.    Фибрилдік  ақуыздар пішіні жіп  тәрізді,  мысалы, миозин,  кератин, т.б.  Олар құрылымдық  және  жиырылу  қызметін  атқарады.
Глобулдық  ақуыздардың  пішіні  шар  тәрізді. Мысалы,   гемоглобин. 
Ерігіштігі. Ақуызда  суда  ерігіштігі - кейбірі жақсы,  кейбірі  нашар,  ал  кейбірі  ерімейді,   ерітіндісі – коллойдты  сипатта болады.  Сілтіде  барлығы  дерлік  жақсы  ериді.  Органикалық  еріткіштерде  мүлде  ерімейді.
Денатурациялануы.  Әр  түрлі факторлар (қыздыру,  химиялық  заттар,  күн  сәулесінің  түсуі)  әсерінен  ақуыздың табиғи  құрылымы, пішінінің  өзгеруін  денатурация  дейді.   Ол  қайтымды  және  қайтымсыз  болады.
Молекула  құрылысы.  Ақуыз  молекулалары  құрылысы  бойынша  4  топқа  бөлінеді:
1.Бірінші  реттік  құрылым.   Молекуладағы  аминқшқылдары белгілі  ретпен  тізбек  құрып  байланысады.
2.Екінші  реттік  құрылым.  Полипептидтік  тізбектің  кеңістікте  оралма  пішін  түзуі.
3.Үшінші  реттік  құрылым.   Полипептидтік  тізбек  екіге  бүктелгенде кеңістікте  шар  пішін  түзеді.
4.Төртінші  реттік  құрылым.   Өте  күрделі, бірнеше  оралым-глобулалардан  құралады,  яғни   ірі молекулалар  қосындысы.
Қызметі.
1.Құрылыс қызметі– жасушаның,  органоидтердің  мембранасы,  қан  тамырлары  қабырғасы,  сіңірлер,  жануарлар  тұяғы,  мүйізі, т.б.  ақуыздан  тұрады.
2.Тасымалдау  қызметі – гемоглобин оттекті  дененің  барлық  ұлпаларына  жеткізіп  оттекпен  қамтамасыз  етеді,  ыдырау  өнімі - көмірқышқыл  газын  қайтадан  өкпеге  тасымалдайды, т.б.
3.Қозғалыс  қызметі – бұлшықеттің  талшығы,  ұлпарардық   жиырылғыштық  қызметтері  арнайы  аңуыздарға байланысты.
4.Қорғаныштық  қызмет – Ағзаны  әр  түрлі  жұқпалы  аурулардан  қорғайды,  зиянды  токсиндерге  антиденелер  түзіп,  залалсыздандырады.
5.Ферменттік  (катализаторлық) – жасушадағы  фермент – ақуыздар  биохимиялық  реакцияларды  бірнеше   жүздеген  есе  жылдамдатады.
6.Энергетикалық  қызмет - ақуыз  молекуласының  1грамы  ыдырағанда   17,6 кДж энергия  түзіліп,  ағзаны  энергиямен  қаматамасыз  етуде  үлесі  бар.
Ақуыз (нәруыз) биосинтезі (рибосомада  синтезделуі) – ақуыз  молекуласының  тірі  ағзада  синтезделуі,  яғни  түзілуі. 
· Ақуыз  синтезі   көп  сатылы үрдіс.  Оны  мына  сызбамен  көрсетуге  болады: ДНҚ →РНҚ →ақуыз. Бұл  процесс  екі  кезеңнен  тұрады:  транскрипция  және  трансляция.
Транскрипция (лат. «transkpipcio» - көшіріп  жазу).  Синтезделуге  тиісті  ақуыз  молекуласының  құрылымы  туралы  ақпаратты  ядродағы  ДНҚ  ген  түрінде береді.   Ол  генді – а-РНҚ- көшіріп  алады.  Ол  ядродан  цитоплазмадағы  рибосомаларға  келеді. Трансляция  кезеңі басталады. 
Трансляция (лат. «transliatio» - көшіру,  аудару) .  
 Бұл  кезең  а-РНҚ  тізбегіндегі  әрбір  үштік  нуклеотидке  сәйкес  комплементарлық  әдіспен   т-РНҚ  синтезделеді.  Оның   екінші  ұшына  осы  үштік  кодонға  сәйкес келетін  аминқышқылдарды  цитоплазмадан  іліп  алады.  а-РНҚ-мен  қатар  рибосомаға  жақындайды.  аРНҚ-ның   рибосомаға  енуінен ақуыз  молекуласының  синтезі  басталады. 
          а-РНҚ-мен  ілескен  т-РНҚ  өзімен ала  келген  аминқышқылдарды  рибосомада  қалдырады.  Өзі  цитоплазмаға  өтеді,  ізінше  келесісі  келіп  қосыла  береді.  Рибосомада  ферменттер  қатысуымен  аминқышқылдар  өзара пептидтік байланыс  арқылы байланысады.    Осылайша  ақуыздың  бірінші  реттік  құрылымы  синтезделеді.    Әрі қарай тізбек  оралма  тәрізді  оралып  екінші  реттік  құрылымы,  оралма  шумақталып  үшінші  реттік құрылымы  синтезделеді.
Амин  қышқылдары – құрамында  карбоксил  тобы(СООН)  және  амин  тобы (NH2) бар,  қандайда  бір  радикалға  жалғанатын  органикалық  қосылыстар.
· Табиғатта 200  түрлі    аминқышқылдары  бар.  Соның  20  түрі,  α- аминқышқылдары.   Осы α- аминқышқылдары ғана  барлық  тірі  ағзаға   тән  нәруыз  молекуласын  түзе   алады.  Осы  20  α- аминқышқылының  8 –і  адам  денесінде  синтезделмейді,  оларды адам  ағзасы  тамақпен  бірге  қабылдауы  тиіс. Сондықтан  оларды  алмастырылмайтын  аминқышқылдары  деп  атайды.  Олар – валин,  изолейцин,   лейцин,    лизин,    метионин,     триптофан,  треонин,   фенилаланин.  
  Өсімдіктер тіршілігіне   қажетті  барлық  аминқышқылын  өздері   синтездейді.
Көмірсу – С,  Н,  О  атомдарынан  тұратын  органикалақ заттар. 
· Көмірсу  молекуласының    құрамына  көміртек,  оттек,  сутек    атомдары   кіреді.  «Көмірсу»  терминін  ғылымға  алғаш  1844 ж орыс  ғалымы  К.Шмидт  енгізді. 
Көмірсудың  жалпы  формуласы – Сn (Н2О)m.   Үш  топқа  бөлінеді: моносахаридтер,  дисахаридтер,  полисахаридтер.
Моносахаридтер  аты  құрамындағы  көміртек  санына  байланысты  болады - триоза(3),   тетроза(4),   пентоза(5),   гексоза(6).
Моносахарид   өкілдері  -  глюкоза,  фруктоза,  галактоза, рибоза,  дезоксирибоза.
Дисахаридтер – сахароза,  мальтоза.
Полисахаридтер – крахмал,  гликоген, жасунық,  инулин,  пектин, хитин (табиғи  полимерлер).


Көмірсулар  СО2  және  Н2О-ға  ыдырайды.
Көмірсудың  жануар  ағзасындағы  мөлшері – 1 – 2%
Көмірсу  өсімдіктің  құрғақ  заты массасының 80 – 90%  құрайды.
Қызметі - көмірсу   жасушаның  мембранасы  құрамына  кіріп,  құрылыс  қызметін    және  энергетикалық  қызмет  атқарады.  
1г  көмірсу  ыдырағанда  17,6 кДж  энергия  бөлінеді.
Көмірсулар  ағзада  қор  заты   ретінде  жинақталады,   мысалы,  жануар  жасушасында  гликоген,  ал  өсімдік  жасушасында  крахмал  түрінде.

Кребс  циклы  (үшкарбон  қышқылының  айналымы,  лимон  қышқылының  айналымы)  -   тоғыз     үшкарбон   және  екікарбон  қышқылдарының  ферментті  тотығу  өзгерістерінің  циклды  сатылары.
· Кребс  циклын (Лимон қышқылының  айналымын)  1930 ж ағ. Биохимигі   Г.Кребс  ашты,  сондықтан  Кребс  циклы  деп  аталады. Ол  осы  еңбегі  үшін  1953 ж Нобель  сыйлығымен  марапатталды.
Кребс  циклы  митохондрия  матриксінде  аэробты  жағдайда  жүреді, процеске  митохондрияның   ішкі  мембранасының  ферменттері  қатысады.
Лимон қышқылы  айналымының  нәтижелері:
1.Тынысалу  нәтижесінде  бөлінетін    СО2   пируват  молекуласы  реакцияға  түскен  кезде  пайда  болады.
2.Рекцияның  әр  сатысында  сутек  ыдырайды,  олар  электрондардың  акцепторларына  беріледі.  Осы  кезде  НАД+  және  ФАД  түзіледі.   Олар  қайтадан  сутек  атомдарын  қосып  алып,  НАД.Н+Н  және  ФАД.Н2 – ге  айналады.
3.Кребс  циклының  әр  айналымында  АТФ – тің  бір  молекуласы  синтезделеді.
4.Кребс  циклының  айналымының  қорытынды  теңдеуі:
А. қымыздық  сірке  қышқылы→Ацетил КоА→АДФ+Фн→3НАД.Н+→ФАД;
Ә.реакция  нәтижесінде мынадай  заттар  түзіледі:
Қымыздық  сірке  қышқылы + 2СО2 + КоА+ АТФ+3НАД.Н+3Н++ФАД.Н2Пластид (гр. «plastos»-мүсінделген,  жасалған)  -  жасуша  органоиді.
· Пластидтер тек  өсімдік  жасушасыда  ғана  болатын  маңызды     органоидтер.
· Пластидтер   бактерияларда,  цианобактерияларда,  саңырауқұлақтарда  болмайды.
· Пластидтердің   3  түрі  бар: 
1.Хлоропласттар – жасыл  түсті. 
2.Хромопласттар – сары,  қызыл,  қызғылт,  қызыл – сары  түсті. 
3.Лейкопласттар – түссіз.
Пластидтер  жыл  маусымына  байланыста  бір-біріне  ауыса  алады  және  генетикалық   тұрғыдан  тығыз  байланысты. Құрамында  арнаулы  нәруыз,   РНҚ,   ДНҚ  болады.
Хлоропласттар.   Хлоропласттар  мембранасы  қос  қабатты - сыртқы  және  ішкі,  олардың   қалыңдығы – 7 нм.    Пішіні  сопақша,  ұзындығы – 50 - 10 мкм,  ені – 2 - 4 мкм. 
Сыртқы  мембранасы  тегіс  болады.
Ішкі  мембранасында  жалпақ  мембраналы  тилакоидтер,  және  строма  нәруызы  кездеседі. (Строма хлоропласт  пен  жасушаны  цитоплазмадан  бөлетін  қабықша). Тилокоидтер  өз –ара  мембраналар  арқылы  байланысқан  граналар  түзеді. Граналар  қуысында  фотосинтез  жүргізетін  хлорофилл  дәндері  орналасқан. Хлоропласт  матриксінде   ДНҚ,  РНҚ  және  рибосомалар  болады. 
Көбеюі.   Хлоропласттар  бөліну  арқылы  көбейеді.  
Хлоропласт  болмайды – паразит   өсімдіктерде,  өңде,  бактерияда,  саңырауқұлақтарда.
Хромопласттар. Хромопласттар  жемістерде,  жапырақтарда,  күлте  жапырақшаларда  болады.   Пішіні  жіп,  ромб,  орақ, үшбұрышты,  жалпақ,  шар,  ине  тәрізді   түсті  жасушалар. Мембранасы  қос қабатты.  Маңызы: 
1.Тозаңдандырғыш  бунақденелілерді  түрлі-түсті  гүлге  «шақыру». 2.Жемістердің  адам,  құс,  жануарлармен  таралуына себепші. 
3.Күзгі  түскен  жапырақтар  құрамында  метаболизмнің  соңғы  өнімдері  болады,  мысалы,  каротиноидтар.
Лейкопласттар  домалақ  пішінді,  құрылысы  қарапайым   пластидтер.
Олар  пропластидтерден  түзіледі.   Мембранасы  екеу,  сыртқысы  тегіс,  ішкісі    екі-үш  өскін  түзеді.  Қызметі – қор  затын  жинау,  неізінен  крахмал  жинайды.  Крахмал   глюкозадан  амилосинтетаза  ферменті әсерінен  түзіледі. Жарық  түскенде   лейкопласттар хлоропласттарға ауысады.
Лейкопласттар  тұқым  эндоспермінде,  түйнекте,  жемтамырда,  тұқым  ұрығында,  спорада,  жұмыртқа  жасушада  кездеседі.
· Диатомды  балдырдың  жасушасында  жалғыз    пластиді   болады .
Пластикалық  алмасу ( ассимиляция,  анаболизм,  синтез  реакциялары) - жасуша  мен  ұлпалардың  құрылымдық  бөлігін  жаңартуға  бағытталған   тірі  организмдегі  химиялық  реакциялар  жиынтығы
· Пластикалық  алмасу   ағза  тіршілігін  жойғанға  дейін  үздіксіз  жүретін  күрделі  процесс.
Реакциялар  нәтижесінде   аминқышқылдары,  моносахаридтер,  май  қышқылдары,  нуклеотидтер, майлар,  нәруыздар, полисахаридтер,  нуклеин    қышқылдары,  АТФ  синтезделеді.  Барлық  процесс  энергияны  сіңіру  арқылы және  ферменттер  қатысуымен  жүреді.
          Процесс  3  сатыда  жүреді: 
1.Төменгі  молекулалардан  аралық  заттар (альдегидтер, органикалық  қышқылдар, т.б.)  синтезделеді. 
2.Аралық  заттар -  моносахаридтер,  аминқышқылдары,  май  қышқылдарынан  «құрылымдық   нәруыздар»   синтездедеді. 

